
Татарстан Республикасы Министрлар 

Кабинетының «Яңа инвестиция 

проектларын тормышка ашыру өчен 

кирәкле инфраструктура объектларын 

төзү чыгымнарын каплау өчен юридик 

затларга Татарстан Республикасы 

бюджетыннан субсидияләр бирү тәртибен 

раслау турында» 2021 ел, 3 ноябрь,  

1041 нче карары белән расланган Яңа 

инвестиция проектларын тормышка 

ашыру өчен кирәкле инфраструктура 

объектларын төзү чыгымнарын каплау 

өчен юридик затларга Татарстан 

Республикасы бюджетыннан субсидияләр 

бирү тәртибенә үзгәрешләр кертү хакында 

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Яңа инвестиция проект-

ларын тормышка ашыру өчен кирәкле инфраструктура объектларын төзү 

чыгымнарын каплау өчен юридик затларга Татарстан Республикасы бюджетыннан 

субсидияләр бирү тәртибен раслау турында» 2021 ел, 3 ноябрь, 1041 нче карары белән 

(Татарстан Республикасы Министрлар Кабинетының 2021 ел, 17 декабрь, 1246 нчы; 

2022 ел, 2 август, 749 нчы; 2022 ел, 5 декабрь, 1285 нче; 2022 ел, 26 декабрь, 1417 нче; 

2023 ел, 24 апрель, 518 нче; 2023 ел, 13 декабрь, 1604 нче; 2023 ел, 23 декабрь,  

1675 нче карарлары белән кертелгән үзгәрешләрне исәпкә алып) расланган Яңа 

инвестиция проектларын тормышка ашыру өчен кирәкле инфраструктура 

объектларын төзү чыгымнарын каплау өчен юридик затларга Татарстан 

Республикасы бюджетыннан субсидияләр бирү тәртибенә түбәндәге үзгәрешләрне 

кертергә: 

1.1 пунктны түбәндәге редакциядә бәян итәргә:  

«1.1. Әлеге Тәртип Россия Федерациясе Бюджет кодексы, «Россия Федерациясе 

Бюджет кодексына үзгәрешләр кертү турында һәм Россия Федерациясе Бюджет 

кодексының кайбер нигезләмәләренең гамәлдә булуын туктатып тору турында»  

2021 елның 28 июнендәге 228-ФЗ номерлы Федераль закон, Татарстан Республикасы 

Бюджет кодексы нигезендә эшләнде һәм яңа инвестиция проектларын гамәлгә ашыру 

өчен кирәкле инфраструктура объектларын төзү буенча фактта җитештерелгән 

чыгымнарны каплау өчен Татарстан Республикасы бюджетыннан юридик затларга 

субсидияләр (алга таба шул ук эзлеклелектә – сайлап алуда катнашучы, Субсидия) 

бирү максатларын, шартларын һәм механизмын билгели.»; 

1.8 пунктны түбәндәге редакциядә бәян итәргә: 

«1.8. Субсидия турында мәгълүмат «Интернет» мәгълүмат-телекоммуникация 

челтәрендә Россия Федерациясе бюджет системасы бердәм порталының (алга таба – 

бердәм портал) «Бюджет» бүлегендә Россия Федерациясе Финанс министрлыгы 

тарафыннан билгеләнгән тәртиптә урнаштырыла.»; 

2.3 пунктны түбәндәге редакциядә бәян итәргә: 

«2.3. Заявка бирелә торган айның 1 нче көненә сайлап алуда катнашучы 

түбәндәге таләпләргә туры килергә тиеш:  

сайлап алуда катнашучының башка субсидияләрне, бюджет инвестицияләрен 

Татарстан Республикасы бюджетына кире кайтару буенча срогы чыккан бурычы, 

шулай ук Татарстан Республикасы алдында акчалата йөкләмәләр буенча башка срогы 

чыккан (җайга салынмаган) бурычы булмау (Татарстан Республикасы Министрлар 

Кабинеты билгеләгән очраклардан тыш); 

сайлап алуда катнашучы үзгәртеп оештыру (сайлап алуда катнашкан юридик 

затка кушу, башка юридик затка кушу формасында үзгәртеп оештырудан тыш), 

бетерү процессында булмаска, аңа карата банкротлык процедурасы билгеләнмәскә, 

сайлап алуда катнашучы эшчәнлеге Россия Федерациясе законнарында каралган 

тәртиптә туктатылмаска тиеш; 

сайлап алуда катнашучы чит ил, шул исәптән теркәлү урыны Россия 

Федерациясе Финанс министрлыгы тарафыннан раслана торган, Россия 

Федерациясендә активларга арадаш (офшор) ия булу өчен файдаланыла торган 

дәүләтләр һәм территорияләр (алга таба – офшор компанияләре) исемлегенә 

кертелгән дәүләт яки территория булган юридик зат, шулай ук устав (җыелма) 

капиталында офшор компанияләренең турыдан-туры яки турыдан-туры булмаган 

(өченче затлар аша) катнашу өлеше барысы бергә 25 проценттан арткан Россия 

юридик заты (әгәр Россия Федерациясе законында башкасы каралмаса) булмау. 

Офшор компанияләренең Россия юридик затлары капиталында катнашу өлешен 

исәпләп чыгарганда акцияләре Россия Федерациясендәге оештырылган торгларда 

әйләнештә йөри торган гавами (шул исәптән халыкара компания статусы булган) 

акционерлык җәмгыятьләре капиталында офшор компанияләренең турыдан-туры 

һәм (яки) турыдан-туры булмаган катнашуы, шулай ук мондый офшор 

компанияләренең башка Россия юридик затлары капиталында әлеге гавами 

акционерлык җәмгыятьләре капиталында катнашып тормышка ашырылган турыдан-

туры булмаган катнашуы исәпкә алынмый;  

сайлап алуда катнашучы экстремистик эшчәнлеккә яки террорчылыкка 

катнашы барлыгы турында белешмәләр булган оешмалар һәм физик затлар 

исемлегендә тормау; 

сайлап алуда катнашучы БМО уставының VII бүлегендә каралган вәкаләтләрне 

гамәлгә ашыру кысаларында БМО Куркынычсызлык Cоветы яки БМО Куркыныч-

сызлык Cоветы карарлары белән махсус оештырылган органнар тарафыннан төзелә 

торган террорчылык оешмалары һәм террорчылар белән яки массакүләм юк итү 

коралын тарату белән бәйле оешмалар һәм физик затлар исемлегендә тормый;  

сайлап алуда катнашучы әлеге Тәртипнең 1.5 пунктында күрсәтелгән максатлар 

өчен Татарстан Республикасының башка норматив хокукый актлары нигезендә 

Татарстан Республикасы бюджетыннан акча алмаска тиеш; 

сайлап алуда катнашучы «Чит ил йогынтысында булган затлар эшчәнлеген 

контрольдә тоту турында» 2022 елның 14 июлендәге 255-ФЗ номерлы Федераль закон 

нигезендә чит ил агенты булып тормый; 

сайлап алуда катнашучының бердәм салым счетында Россия Федерациясе 

бюджет системасы бюджетларына салымнар, җыемнар һәм иминият кертемнәре 

түләү бурычы булмау яки Россия Федерациясе Салым кодексының 47 статьясындагы 

3 пункты белән билгеләнгән күләмнән артмый; 

дисквалификацияләнгән затлар реестрында дисквалификацияләнгән җитәкче, 

коллегиаль башкарма орган әгъзалары, бердәм башкарма орган функцияләрен 

башкаручы зат яки сайлап алуда катнашучының баш бухгалтеры (булганда) турында 

мәгълүматлар булмау.»; 

3.8 пунктка түбәндәге эчтәлекле абзацлар өстәргә: 

«Субсидия алучы елына ким дигәндә бер тапкыр (1 декабрьдән дә соңга 

калмыйча) Килешүгә өстәмә килешү төзү юлы белән Субсидия бирү нәтиҗәсе 

күрсәткеченә үзгәрешләр кертү турында дәлилләнгән гариза белән Министрлыкка 

мөрәҗәгать итәргә хокуклы, анда түбәндәге нигезләрнең берсе бирелә: 

Россия юридик һәм (яисә) физик затларга карата яңа сәүдә һәм икътисадый 

санкцияләр кертү шартларында яңа инвестиция проектын гамәлгә ашыру; 

мөрәҗәгать иткәнгә кадәр алты ай эчендә үзгәргән дәрәҗәне теркәп, валюта 

курсларының 15 проценттан күбрәккә үзгәрү шартларында яңа инвестиция проектын 

гамәлгә ашыру;  

мөрәҗәгать иткәнгә кадәр алты ай эчендә үзгәргән дәрәҗәне теркәп, дөнья-

күләм товар базарларында чималның 15 проценттан күбрәккә үзгәрү шартларында 

яңа инвестиция проектын гамәлгә ашыру;  

Россия Федерациясе Хөкүмәте тарафыннан яңа инвестиция проектын гамәлгә 

ашыру срокларын һәм нәтиҗәләрен үзгәртүгә китергән чит ил җиһазларын, чималын 

һәм комплектлау әйберләрен сатып алуны чикли торган яңа чаралар кертелү; 

Европа Союзы Советы Регламентына яңа инвестиция проектын гамәлгә ашыру 

срокларын һәм нәтиҗәләрен үзгәртүгә китергән һәм Россия Федерациясенә турыдан-

туры яисә читләтеп товарлар һәм технологияләр сатуны, кайтартуны, ташуны яисә 

экспортлауны тыя торган төзәтмәләр кертү.»; 

түбәндәге эчтәлекле 3.9 пункт өстәргә: 

«3.9. Субсидия алучы кушылу, кушу яисә үзгәртеп оештыру рәвешендә 

үзгәртеп оештырылганда, Килешүдә хокук варисы булып торган юридик зат күрсә-

телеп, йөкләмәдә зат алышыну өлешендә Килешүгә өстәмә килешү төзү юлы белән 

үзгәреш кертелә.»;   

4.1 пунктны түбәндәге редакциядә бәян итәргә: 

«4.1. Субсидия алучылары Министрлыкка квартал саен, хисап кварталыннан 

соң килә торган 45 нче календарь көннән дә соңга калмыйча, арта бара торган йомгак 

белән һәм ел саен 2034 елга кадәр, 15 апрельдән дә соңга калмыйча, арта бара торган 

йомгак белән Татарстан Республикасы Финанс министрлыгы тарафыннан 

билгеләнгән Килешүнең бертип формасына теркәлә торган форма буенча Субсидия 

бирү нәтиҗәсе күрсәткечләренә ирешү турында хисап тапшыра.»; 

түбәндәге эчтәлекле 4.4 пункт өстәргә: 

«4.4. Министрлык хисапны алынган датадан 20 эш көненнән дә соңга калмыйча 

тикшерә.»; 

5.5 пунктны түбәндәге редакциядә бәян итәргә: 

«5.5. Килешүдә билгеләнгән Субсидия бирү нәтиҗәсенең күрсәткеченә 

ирешүне һәм Субсидия бирү нәтиҗәсен алу буенча тиешле чара тәмамлану фактын 

чагылдыра торган вакыйгаларны (контроль нокта) мониторинглау Министрлык 

тарафыннан Россия Федерациясе Финанс министрлыгы тарафыннан билгеләнгән 

нәтиҗәләргә ирешүне мониторинглауны үткәрү тәртибендә билгеләнгән тәртиптә 

һәм формалар буенча уздырыла.». 

 

 

 

Татарстан Республикасы  

Премьер-министры                                                                                          А.В.Песошин 


